
Larrun





Doinua: Izarren hautsa





1.


Azkaine, Bera, Sara herriak


hurbileko edo auzo


paisai hauetan beti hainbertze


gertakari dira jazo


zure xendetan hainbat ipuin,


gizaseme ta emazte duin


bidez bide, pausoz, pauso


hartzak, pottokak, arrano, xaiak,


behi, ardi xuri, beltz, otso


izerditan blai edo patxadaz,


igoera gazi-gozo


ttikia baina, Lapurdin gailur


hiria bertan, itsasoa hur


zuri bederatzi bertso,


goraino nahi zaitut jaso.





2.


Beraz mendi bat goraino jaso


nahi nuke kantuan bertsoz


hitz neurtuen joko honetan


ahal balitz gailurra joz


Larrun sekretu, misteriotsu


gu zoriontsu, zu zorion su


antena berriz han zorrotz


«Hiru_iturriak», «Ihizelaia»


zure barne, zure bihotz


ikusmira hark edonor utzi


lezake aho bete hortz


itsaso, mendi hain paregabe


ipar, hegoa alderik alde


gu herri bat garela hots,


argi erakutsi asmoz.





3.


Sentimendu ta mapen artea


izaten den arrakala


dugu Larrunen gizonek sortu


bideak bezain zabala


«Herri bat gara» baina sentituz,


ez ofizialki, ezta predikuz


500 urtean hala


gerra ugari Larrun bertan


denbora pasa ahala


orain berrehun urte hain zuzen,


arrotzen gerraren gala


Napoléonen gudarostea


bere entzute, bere ospea


zenbat fusil,zenbat bala


Larru mendian behiala.





























7.


Ziztu-bizian gora, behera


gabiltz lasterkari denak


harkaitz artetik, larrean barna


abiaduraz onenak


bide nagusi, bide handia


panelak eta mapen haria


ze inozo alaenak !


Jende guztia bide beretik


hortik datoz nire penak


zortea dauka, xenda galduak


ezagutzen dituenak


sasi artean, makila hartuz


zeharbideak, nunbait bilatuz


bidezidor ederrenak


dira gordean daudenak.





8.


AHT-aren asmoarekin


behin etorri zitzaizkigun


egia erran guri grazia


oso gutxi egin zigun


Larrun azpian egin tunela


hoiek popatik joan daitezela !


Ez argi, ezta zentzudun


Aurka atera ginen kalera


Lapurditik hainbat lagun


argudio on pisu_askokoak


eta baldintzak ezagun


hautetsi ainitz, gurekin ados


atera dugu hainbat harrabots


Mendia babes dezagun


AHT-erik gabe Larrun !





9.


Garai batean, malda hauetan


gerlaren izurritea,


kontrabadistak nola zenbiltzan


komeni da jakitea,


hunat etortzen diren «kospeiak»


diru-zaleen asmo, ideiak


lasterketan elitea,


AHT-a, borroka eta


lege, paper, tramitea


horren gainetik , kondaira zahar


dudanez oso maitea


Larrun aldean, Herensugea


lurpea eta koba zurea


lur azpitk jin zaitea


har ezazu agintea.














4.


Baina, borroka Larrun mendian


ez zen beti hain arrotza


bat baino gehio atzeman zuten


goizez, mendian hilotza


kontrabadistak, muga zaindari


mugimenduan bazen ugari


ze bizimodu laiotza...


karga eraman beste alderat


gaindituz elurra, hotza


mesfidantza zen bide-laguna,


zoritxarra: harrabotsa


adorez lepo,  maldan gorantza


kontua handiaz, gero beherantza


gauerokoa morrontza


bakarrik lortzeko sosa.





5.


Sosak lortzeko orain badago


bide bat omen polita


udaro berdin izaten dugu


kospei-turisten bisita


«Espainia» _ikusi nahian Larrundik


edo hondartzak, Landak urrundik


airez beterik birika


goian Bentetan ikusten dira


eguzkipean jarrita


«La Rhune» puntan behin egon izanak


harropuztuta apika


betiko plana, denen zeregin


udaro Santa Inazion berdin


trena hartzen dute ti-ta,


mendigoizalez jantzita.





6.


Turistak hala ibiltzen dira


Larrungo gailurra joaz


Baina, badatoz lasterkariak


sarri udako beroaz


Larrunen udan ze lasterketa


mendira igo, jaitsi atleta


hain ibilera harroaz


iritsi arte arnastestuka,


ia_ez dute hartuko hats


nik zer erranen dut lehia eta


norgehiagoka zoroaz


lasterka, laster, lasterka kaka !


horixe baino ez zaigu falta


ardien gisa bagoaz


auskalo zeren asmoaz ?

















